Mienen boxershort            
Origineel: funiculi funicular






106
me vrouwe zei je moe nie kriepen

je moe gie mee

me joenen tied

ik en ik feitlijk thuus nie veel te piepen

dus gaavn’k toe

met vele spiet

toen esse ol mien oede oenderbroeken

up korten tied

in slunsn gescheurd

ik en d’er tevergeefs achter zit’n zoeken

mo ‘k woarn ze kwiet

‘k en wreed getreurd

Wil je gie soms weet’n wat dat er schort
Wel ik draagn sinds kort ne boxershort

 ‘t lig’n d’roendertuschen ol

Voe mien 

E heel dozien

In de bovenste la

Mor uut protest oedn
Kik nu zeker ol ne moand

Dezelfsten an

Ik voele me mien doarin zo upgesloten

Geinterneerd en G-emballeerd 

Ik voele mien doarmee zo uutgestoten
Gedegradeerd uutgerangeerd

Ik wiln mien billn geweune vrie bewegen
Dat mag niet span

Lik koesebandn

Zo’n oenderbroek me mouwn doar kun ‘k nie tegen

‘k oed’n da nie an
Gin sprake van

Wil je gie soms weet’n wat dat er schort

Wel ik draagn sinds kort ne boxershort

 ‘t lig’n d’roendertuschen ol

Voe mien 

E heel dozien

In de bovenste la

Mor uut protest oedn

Kik nu zeker ol ne moand

Dezelfsten an

